11 FEBRUARIE 2011

VRYDAGBRIEF 2 VAN 2011

Geagte Ouers

NUWE LEERLINGE

As ons kyk na die kwaliteit van graad 8-inskrywings wat ons vanjaar ontvang het, is dit duidelik dat ons by HSH besig is om iets reg te doen.  
Akademie 
-     4 leerders > 90%, 8 leerders > 80% en 21 leerders > 70%.

Leierskap 
-     6 hoofleiers en 15 prefekte.

Sport 

-     18 provinsiale verteenwoordigers.

·  43 eerstespan spelers.

·  24 trofeewenners

Ek het egter ook toe hierdie opname gemaak is, vir die kinders wat glad nie in een van hierdie kategorië val nie, gesê dat die ruggraat van ‘n skool ongetwyfeld die gemiddelde, goed gemanierde, hardwerkende kind is wat lojaal is teenoor sy skool. 

ATLETIEK

Ons jaarlikse kleurbyeenkoms het vanjaar weer saam met die primêre skool plaasgevind en is wéér deur die reën onderbreek. Die volgende atlete is aangewys as die beste atlete in hulle ouderdomsgroep. 

	SEUNS
	DOGTERS

	0/14
	Angelo Pienaar
	0/14
	Ceronka Nel

	0/15
	Conrad Jordan
	0/15
	Linda Ehlers

	0/16
	Marco Pretorius
	0/15
	Emmerentia Meintjes

	0/17
	Christo Coetzee
	0/15
	Simoné Meyer

	0/19
	Gert Coetzer
	0/19
	Elmé de Villiers


Ons Victor en Victrix Ludorum is onderskeidelik Gert Coetzer en Elmé de Villiers. 

Die volgende atlete het byeenkomsrekords verbeter:

Ceronka Nel 


-
Diskusgooi D 0/14

Emmerentia Meintjes 
-
Diskusgooi D 0/ 16 





-
Gewigstoot D 0/16

Baie geluk aan al hierdie atlete!

KRIEKET

AL ons spanne is goed op dreef en die uitslae van  die laaste week se wedstryde is as volg:

EERSTESPAN

	OPPONENT
	UITSLAG
	UITBLINKERS

	GOUDVELD I
	WEN MET 100 LOPIES
	Marco Pretorius - 100 lopies

	
	
	Anton Pretorius  - 24 lopies

	
	
	Marco Engels     - 24 lopies  
                           - 3 paaltjies vir 7 lopies

	
	
	Danie van Heerden - 3 paaltjies vir 15 lopies

	
	
	Ferdie Smith – 2 paaltjies vir 9 lopies


	OPPONENT
	UITSLAG
	UITBLINKERS

	WELKOM HIGH I
	WEN MET 8 PAALTJIES
	Johann Smit – 39 lopies nie uit nie

	
	
	Danie van Heerden – 4 paaltjies vir 11 lopies


Ons eerstespan het werklik uitstekend gevaar in hulle eerste seisoen in die A-liga. Hulle wen 3 van hulle 6 wedstryde.

TWEEDESPAN

	OPPONENT
	UITSLAG
	UITBLINKERS

	BLOUSKOOL II
	VERLOOR MET 8 PAALTJIES
	Christo Coetzee – 136 lopies nie uit nie


	OPPONENT
	UITSLAG
	UITBLINKERS

	GIMNASIUM II
	VERLOOR MET 4 PAALTJIES
	Kevin Pretorius - 12 lopies

                          - 3 paaltjies vir 12 lopies

	
	
	Marius Kruger - 2 paaltjies vir 21 lopies


0/15
	OPPONENT
	UITSLAG
	UITBLINKERS

	BOTHAVILLE I
	VERLOOR MET 3 PAALTJIES
	Stefan Smit   – 37 lopies 


FONDSINSAMELINGS

Ons MANNE-AAND vind vanaand om 18:00 plaas te Tincan-fabriek.
Die formaat gaan dieselfde wees as in 2009 deurdat ons en ons gaste meer interaksie sal hê. Hulle sal dus meer geleentheid gegun word om staaltjies en stories te vertel. Meer as tien Springbokke het reeds bevestig dat hulle die aand sal bywoon. Van die Springboklegendes wat reeds bevestig het dat hulle kom, is Gysie Pienaar, Ollie le Roux, Helgard Muller, Thys Lourens, Toks van der Linde en Wynand Claassen. 

Die koste vir die aand beloop R200 per persoon of R2 000 per tafel van tien persone. Die prys sluit ‘n potjiekosete met twee soorte vleis in. ‘n Kontantkroeg sal beskikbaar wees. Daar sal ook aandenkings te koop aangebied word en slegs ‘n beperkte aantal items sal tydens die aand opgeveil word. 

U moet asseblief nie wag dat iemand u nooi nie – daar is tafels uitgehou vir individuele persone wat nie ‘n volle tafel bespreek het nie. Kaartjies is steeds by die apteek beskikbaar. 

Ons vra dat u die STEAKETE van Vrydag, 18 Februarie 2011, net so goed sal ondersteun soos in die verlede.  Hierdie aand is jaarliks ‘n reuse sukses en u word weereens vriendelik uitgenooi om gesellig saam met u familie en/of vriende te kom kuier. Kaartjies is reeds by die skoolkantoor beskikbaar. In plaas van ‘n sappige steak, kan ‘n porsie hoender bestel word. Kaartjies kos R70 vir 'n steak, R55 vir 'n porsie hoender en R35 vir laerskoolkinders.

Die SENõR-CHEF PROJEK begin ook in die komende week. Ons vra u vriendelik dat u dit ook sal ondersteun. Die voordeel van hierdie projek is dat u deur die skool te ondersteun, welbekende produkte aankoop wat u sou moes gaan koop by 'n supermark. Dit is dus geld wat u in elk geval sou spandeer. Elke kind sal 'n bestellys ontvang en u kan gerus kyk na die verskeidenheid produkte wat teen uiters billike pryse beskikbaar is.     

ATKV-JEUGTAK
Ons het in verlede week deel geword van ‘n uitgelese groep skole in die Vrystaat deurdat ons ‘n ATKV-Jeugtak gestig het. Hierdie aksie is geloods om ons leerders bewuster te maak van ons taal en kultuur. Die komitee is as volg: 

Voorsitter 

-
Ané Myburgh

O/voorsitter 

-
Carla de Bruyn

Sekretaresse

-
Elsjé Cronje

Addisionele lede
-
Charles Strydom




-
Danie van Heerden

Ons glo dat hierdie komitee ons jeugtak van krag tot krag sal laat gaan. 
SKOOLGELD

Daar is steeds enkele ouers wat nog nie ‘n reëling getref het betreffende die betaal van die verpligte registrasiegeld van R480 nie. Doen dit asseblief dadelik! 

Die eerste paaiment van die skoolgeld is ook nou betaalbaar. Ons doen weereens ‘n dringende beroep op u om u skoolgeld gereeld te betaal. U kind het dit nodig!  
Alle aansoeke om skoolgeldvrystelling en erkenning van prestasie het ook reeds gesluit. 
DISSIPLINE OP BUSSE

Daar is toenemend kinders wat dissiplinêre probleme veroorsaak op ons daaglikse busroetes. Hierdie busdienste het ons ingestel om u, as ouers, behulpsaam te wees om u kind vanaf en na u huis te vervoer. Indien voortdurende dissiplinêre probleme met hierdie kinders ondervind word, sal ons nie skroom om kinders die busdiens te verbied nie. 
WINTERSPORT
Al ons wintersportsoorte is reeds volstoom aan’t oefen. Ons sal egter op hierdie stadium meer betrokkenheid vanaf ons leerders wil hê aangesien ons eerste ligawedstryde reeds in hierdie kwartaal plaas. Motiveer asseblief u kind om deel te word van enige van hierdie oefengroepe. Talle opvoedkundiges is van die opinie dat die beoefening van ‘n spansport onontbeerlik is vir die volle ontwikkeling van ‘n kind. 
BORGSKAPPE VIR SPANNE

Daar is nog enkele borgskappe beskikbaar vir van ons sportspanne se kleredrag en benodigdhede. Hierdie spanne sluit in die eerste rugby-, netbal- , hokkie- en tennisspanne. Indien u betrokke wil raak of bewus is van iemand wat dit sal wil doen, is u welkom om my vir 'n afspraak te skakel. 

GRATIS BEHUISING

Die munisipaliteit loods ‘n projek om behuising te verskaf aan persone wat nie huisvesting kan bekostig nie. Persone wat nie reeds ‘n huis besit nie, minder as R3 500 per maand verdien of werkloos is, moet hulle name en ‘n kontaknommer by Sanet by die plaaslike munisipaliteit inhandig. In Ventersburg is daar onlangs veertig(40) huise goedgekeur.
GELDELIKE BYDRAE VIR BEHOEFTIGE LEERDERS

Daar bestaan ‘n fonds wat gestig is om hulpbehoewende kinders by te staan met befondsing van hulle aktiwiteite. Aangesien hierdie fonds byna uitgeput is, word u dringend versoek om deel te word van hierdie aksie. Die verligting en dankbaarheid op hierdie leerders se gesigte by aanhore van die nuus dat ‘n gebrek aan geld hom nie ‘n geleentheid om te presteer, ontneem nie, laat ‘n mens sprakeloos en met ‘n knop in die keel. 

Ondersteun dus asseblief hierdie inisiatief!

DISSIPLINE KWEEK SUKSES!
Nico Pretorius 

SKOOLHOOF
